
Ed. 122. Nefndarálit
um frv. til laga um sölu k irk ju ja rð a r in n ar  H vanneyrar í Siglufirði.

F rá  allsherjarnefnd.

Mál þetta hafði nefndin til meðferðar á vetrarþinginu 1941. Fylgdi því þá all- 
ýtarleg greinargerð frá bæ jars tjó rn  Siglufjarðar ásam t meðmælum dóm sm álaráðu- 
neytisins. Nefndin lagði þá til, að frv. vrði samþykkt eins og það er flutt nú, og er 
afstaða hennar um það óbreytt, og leggur hún enn til, að það verði samþykkt.

Þingm. Vestm. (JJós)  hefur borið fram breytingartillögu við frv., þess efnis, að 
rikisstjórninni verði einnig heimilað að selja V estmannaeyjakaupstað jarðir, lóðir 
og lendur þær i Vestmannaeyjum, sem eru ríkiseign.

Nefndin getur ekki lagt til, að breytingartillaga þessi verði samþykkt. Að vísu 
eru nefndarinenn á einu máli um það, að kaupstöðum, kaup túnum  og sjávarþorpum  
sé það stór nauðsyn, að allt það land, sem þau þurfa  að nota, sé eign hins opinbera, 
þ. e. rikis eða sveitarfélags. Hitt er álitamál, hvort heppilegra er, að landið og lóð- 
irnar séu eign ríkisins eða viðkomandi sveitarfélags, og geta verið um það atriði 
skiptar skoðanir. Virðist nefndinni, að þetta koini mjög til a thugunar einmitt að því 
er snertir Vestmannaeyjar. F ram  hafa komið raddir  um það, að meðferð og ráðstöfun 
lands og lóða i kaupstöðum og kaup túnum  hafi í ýmsum tilfellum verið mjög óheppi- 
leg, svo ekki sé kveðið fastar að orði, og hefur verið á það bent, að slíkt eigi sér 
stað, hvort sem landið er eign ríkisins eða sveitarfélagsins. Þetta atriði er full þörf 
á að rannsaka og gera t i lraun  til úrbóta, ef hægt er.

Þá skal það tekið fram, að þar eð Vestmannaeyjar allar eru eign ríkisins, verður 
tillaga þm. Vestm., eins og hún  er orðuð, ekki skilin á annan veg en þann, að með 
þessari breytingartillögu, ef samþ. vrði, væri r ík isstjórninni heimilað að selja Vest- 
m annaeyjakaupstað allar eyjarnar, en það mál er með öllu óundirbúið og órannsakað, 
enda óvíst, að V estm annaeyjakaupstaður sé viðbúinn þeim kaupum . Sé það hins 
vegar tilætlun flm., að bæ rinn  kaup i ákveðnar lóðir og lendur úr  eigninni, þá virðist 
nefndinni, að það verði að tilgreina í heimildarlögunum, hverja r  þær lendur óg lóðir 
eru, svo Alþingi geti verið ljóst, hvað það er, sem það er að heimila sölu á. Sala Vest- 
mannaeyja, eða einstakra lóða og' lendna ú r  þeim, er ekki með öllu hliðstæð sölu 
H vanneyrar í Siglufirði, og virðist því óviðeigandi að tengja slíkar sölur saman með 
einfaldri og lítið rökstuddri brevtingartillögu, án þess að Alþingi gefist kostur gauin- 
gæfilegrar a thugunar á því, hvort Vestmannaeyjar skuli vera áfram  eign ríkisins eða 
verða eign Vestmannaeyjakaupstaðar. Verður því þó ekki neitað, að slík ákvörðun 
er stórt og mjög athyglisvert mál. L itur nefndin svo á, að heimild til sölu lands eða 
landspildna í Vestmannaevjum verði að koma fram sem sérstakt lagafrumvarp, en 
ekki sem breytingartillaga við annað inál.

Nefndin telur því rétt, að flm. taki af tur  brtt. þessa, að öðrum kosti leggur nefnd- 
in til, að brtt. verði felld.

Alþingi, 21. marz 1942.

